
Sticky Note
The mean score is calculated by adding up the individual candidate scores and dividing by the total number of candidates. If all candidates perform well on a particular item, the mean score will be close to the maximum mark. Conversely, if candidates as a whole perform poorly on the item there will be a large difference between the mean score and the maximum mark. A simple comparison of the mean marks will identify those items that contribute significantly to the overall performance of the candidates.However, because the maximum mark may not be the same for each item, a comparison of the means provides only a partial indication of candidate performance. Equal means does not necessarily imply equal performance. For questions with different maximum marks, the facility factor should be used to compare performance.

Sticky Note
The standard deviation measures the spread of the data about the mean score. The larger the standard deviation is, the more dispersed (or less consistent) the candidate performances are for that item. An increase in the standard deviation points to increased diversity amongst candidates, or to a more discriminating paper, as the marks are more dispersed about the centre. By contrast a decrease in the standard deviation would suggest more homogeneity amongst the candidates, or a less discriminating paper, as candidate marks are more clustered about the centre.

This is the maximum mark for a particular question

Sticky Note
The facility factor for an item expresses the mean mark as a percentage of the maximum mark (Max. Mark) and is a measure of the accessibility of the item. If the mean mark obtained by candidates is close to the maximum mark, the facility factor will be close to 100 per cent and the item would be considered to be very accessible. If on the other hand the mean mark is low when compared with the maximum score, the facility factor will be small and the item considered less accessible to candidates.

Sticky Note
For each item the table shows the number (N) and percentage of candidates who attempted the question. When comparing items on this measure it is important to consider the order in which the items appear on the paper. If the total time available for a paper is limited, there is the possibility of some candidates running out of time. This may result in those items towards the end of the paper having a deflated figure on this measure. If the time allocated to the paper is not considered to be a significant factor, a low percentage may indicate issues of accessibility. Where candidates have a choice of question the statistics evidence candidate preferences, but will also be influenced by the teaching policy within centres.

 WJEC CBAC Cyf. 8 


(b) Dylai’r ymgeiswyr ddefnyddio’r dyfyniad yn sylfaen i’w hateb a chyfeirio at rannau 
perthnasol eraill o’r chwedl. 


 
Disgwylir i’r ymgeiswyr ddyfynnu’n ddeallus er mwyn cefnogi gosodiad neu safbwynt 
am thema hudoliaeth yn y chwedl. 
Gwobrwyir ymgeiswyr sy’n gallu dangos eu bod nhw wedi deall dehongliadau 
ysgolheigion o’r chwedl. 


 
Disgwylir i ymgeiswyr ddangos eu bod wedi deall cysyniadau megis: 


 


• Cred yr Athro Brynley F. Roberts bod llawer o hudoliaeth neu’r goruwchnaturiol 
yn sail i’r mabinogi: ‘Nid er difyrrwch y lluniwyd y chwedlau hyn, ac nid er esbonio 
hynodion bro neu dras cenedl y crëwyd y storïau, er bod elfennau llên gwerin yn 
amlwg ynddynt. Olion mytholeg y Brythoniaid sydd yma, eu cred am y Byd Arall – 
Annwfn – ac am ymweld y duwiau â dynion.’ 


 


• Bendigeidfran, brenin Ynys y Cedyrn sy’n rhoi cyfarwyddiadau i’w ddynion yma, - 
‘ ‘A chymerwch chwi y penn’, heb ef.’ Ef yw’r unig gymeriad yn y chwedl sydd â 
phwerau goruwchnaturiol er bod yr Athro Brynley F Roberts yn gweld adleisiau o 
dduwiau Brythonaidd yn amryw o brif gymeriadau’r pedair chwedl. 


• Maint Bendigeidfran yw’r hynodrwydd pennaf.  Fel y dywed Gwyn Thomas – ‘Y 
mae maint aruthr Bendigeidfran yn dynodi ei arbenigrwydd, ac yn dweud wrthym 
fod ynddo olion hen dduw Celtaidd’. Mae’n rhy fawr i allu cael ei gynnwys mewn 
tŷ na llong, mae’n ddigon mawr i ffurfio pont dros afon a gadael i’w filwyr gerdded 
drosto. 


• Gall ei ben oroesi hyd yn oed wedi iddo gael ei dorri oddi wrth weddill ei gorff gan 
ei fod gystal cwmni i’w wŷr ag yr oedd cyn hynny – ‘A’r penn a uyd kystal 
gennwch y gedymdeithas ac y bu oreu gennwch, ban uu arnaf i eiryoet’. Cyfeirir 
ato yn Nhrioedd Ynys Prydain fel Tri Matgudd (cuddiad ffodus) – ‘Penn 
bendigeituran uab llyr a guduwyt yn y gwynuryn yn llundein. ae wyneb ar ffreinc. 
a hyt tra uu yn yr ansawdd y dodet yno, ny doei ormes Saesson byth yr ynys 
honn’. 


• Mae’n bosibl bod y ffaith i Bendigeidfran gael ei glwyfo yn y frwydr olaf - ‘a brathu 
Bendigeiduran yn y troet a guenwynwaew’, - yn ymgais i’w wneud yn fwy meidrol. 
Eto, nid yw’n marw ac mae ei ben yn parhau’n ‘dilwgyr’ nes agor y drws 
gwaharddedig. Roedd cred ymhlith y Celtiaid bod yr enaid yn cael ei gadw yn y 
pen ac felly ei fod yn gysegredig. Byddai’r Celtiaid yn dychwelyd o frwydr gyda 
phennau eu gelynion. Dywed yr Athro Gwyn Thomas sut y byddent ‘yn eneinio 
pennau’r pwysicaf o’r gelynion hynny ag olew a’u cadw mewn cistiau, er mwyn eu 
harddangos, gyda balchder, o dro i dro. Yr hen gred hon sydd yn esbonio pam y 
mae pen Bendigeidfran yn dal i siarad ar ôl cael ei dorri, a pham y mae o’n gwmni 
mor ddiddan’. 


• Mewn llawer o chwedlau a llên gwerin, cymeriad cas, peryglus yw’r cawr. Felly y 
mae Ysbaddaden Bencawr yn ‘Culhwch ac Olwen’. Fodd bynnag, yma, 
defnyddio’i bwerau er daioni mae Bendigeidfran – er mwyn achub ei chwaer rhag 
cosb annheg, er mwyn cynnal ei wŷr a chynnig arweiniad ymarferol y mae’n 
gweithredu fel pont. Pan ddaw ar draws cymeriadau pwerus eraill, fel Llasar 
Llaes Gyfnewid a’i wraig, Cymidai Cymeinfoll, mae’n ddoeth yn y ffordd mae’n 
ymdrin â nhw ac yn cael y gorau o’r sefyllfa. Fel y dywed yr Athro Sioned Davies, 
‘Pan ddaw ar draws Llasar a’i wraig, y ddau gymeriad arallfydol hynny a 
ddringodd allan o Lyn y Pair yn Iwerddon, gwelwn mor wahanol yw ei ymateb 
iddynt o gymharu ag ymateb Matholwch – trwy ymddwyn yn bositif a’u croesawu, 
mae ei benderfyniad ef, ochr yn ochr â phenderfyniad Matholwch, yn awgrymu’n 
glir beth sydd orau i’w wneud yn sgil cyfarfyddiad â grymoedd lledrithiol’. 







 WJEC CBAC Cyf. 9 


• Gan Llasar Llaes Gyfnewid a’i wraig y daw’r eiddo hudol a welir yma – y Pair 
Dadeni. Dyma’r unig gymeriadau eraill sy’n fawr o ran maint yn y chwedl. Dyma 
ddisgrifiad Matholwch ohonynt – ‘A mi a welwn gwr melyngoch, mawr, yn dyuot 
o’r llyn, a pheir ar y geuyn. A gwr heuyt athrugar, mawr, a drygweith anorles 
arnaw oed; a gwreic yn y ôl; ac ot oed uawr ef, mwy dwyweith oed y wreic noc 
ef’. Cadarnheir eu hudoliaeth drwy’r pair a garia Llasar Llaes Gyfnewid ar ei gefn 
o Lyn y Pair yn Iwerddon. Mae hynodrwydd arbennig i’r eiddo hwn – mae’n 
atgyfodi milwyr a laddwyd o fewn diwrnod, ond na fyddant yn gallu siarad. 
Tynna’r Athro Gwyn Thomas sylw at y ffaith bod peiriau’n bwysig mewn celfyddyd 
Geltaidd a chwedloniaeth Iwerddon. Ceir cyfatebiaethau rhwng y Pair Dadeni a 
golygfa ar un o’r peiriau enwocaf – Pair Gundestrup o Ddenmarc (150 – 50 cc) lle 
mae llun o ddyn enfawr ar fin trochi milwr mewn rhyw fath o bair, sy’n cyfateb i’r 
hyn a geir yn y rhan hon o’r chwedl – ‘a dyuot deu Wydel uonllwm idaw, a’y uwrw 
yn y peir yn rith Gwydel’. Ceir cyfeiriadau eraill at beiriau mewn llenyddiaeth 
Gymraeg ganoloesol, fel un o dri thlws ar ddeg Ynys Prydain – Pair Dyrnwch 
Gawr – oedd yn cael ei ddefnyddio i wahaniaethu rhwng gwŷr dewr a llwfr. 


• Tua diwedd y chwedl y cyfeirir at un arall o’r eiddo hudol, sef mantell Caswallon, 
cefnder Bendigeidfran. Llwyddodd Caswallon i drechu’r milwyr a adawyd i 
warchod Ynys y Cedyrn tra oedd Bendigeidfran yn Iwerddon drwy wisgo’r fantell 
a’i gwnâi yn anweledig, gan yna, ladd y milwyr a neb yn gallu ei weld. Yn 
wahanol i Bendigeidfran, defnyddio’i hudoliaeth i ddinistrio a wna Caswallon. 


• Mae elfen o hudoliaeth, o bosibl, yn y ffordd y mae Branwen yn ‘meithryn ederyn 
drydwen . . . ar dal y noe gyt a hi, a dyscu ieith idi’ er mwyn i’r aderyn gario ei 
neges ynglŷn â’i chosb i Bendigeidfran. Mae’r Athro Sioned Davies yn tynnu sylw 
bod y drudwy yn enwog am allu dynwared. Dywed y testun i Branwen ‘dyscu 
ieith’ i’r aderyn ac efallai bod hynny’n awgrymu y gallu i siarad mewn fersiynau 
cynharach o’r chwedl. Yma, y gallu i ddeall cyfarwyddiadau Branwen sydd ei 
angen gan fod llythyr yn cael ei glymu am fôn ei adain. Awgryma Sioned Davies i 
hyn gael i ychwanegu ‘wrth i’r gair ysgrifenedig ddod yn bwysicach, teimlid efallai 
fod yn rhaid cael llythyr ffurfiol i’w drosglwyddo i’r brenin.’ 


 


• Yn y dyfyniad cyfeirir at ddigwyddiad arallfydol y mae Bendigeidfran wedi ei 
baratoi ar gyfer ei wŷr wedi iddo gael torri ei ben. Cyfeiria at wleddoedd – ‘yn 
Hardlech y byddwch seith mlynedd ar ginyaw’ ac yna ‘y Guales ym Penuro y 
byddwch pedwarugeint mlynedd’. Drwy’r gwleddoedd hyn gallant ohirio poen, 
galar a henaint nes i Heilyn fab Gwyn agor y drws gwaharddedig. Dim ond bryd 
hynny y maent yn sylweddoli maint y drygioni a ddaeth i’w rhan. 


• Mae’r Athro Sioned Davies yn gweld sawl motiff yn y disgrifiadau o’r gwleddoedd 
hyn sy’n cysylltu â’r syniad o Annwfn neu’r arallfyd. Mae Pwyll yn ymweld ag 
Annwfn yn y gainc gyntaf, a cheir cyfeiriad yma at sawl motiff sy’n cysylltu â’r 
syniad mewn llenyddiaeth ryngwladol – ‘cerddoriaeth hudol, digonedd o fwyd a 
diod, amser yn sefyll yn stond a neb felly yn heneiddio, amod ynglŷn ag aros yn y 
baradwys. Mae’r amser ar Ynys Gwales, yn arbennig, yn cynrychioli’r cyfnod 
mwyaf hapus a dymunol a dreuliodd y gwŷr erioed: ni cheir arlliw o’r gofidiau a’u 
poenai pan ar y tir mawr – cynnen, sarhad, dial’. 


• Rhan o’r digwyddiad hudol yw clywed ‘Adar Riannon yn canu ywch’. Mae tri 
aderyn, a’u cân yn fwy swynol nag unrhyw gân a glywyd erioed.  Maent ymhell 
allan i’r môr ond eto gellir eu clywed yn glir. Ceir cyfeiriad at yr adar hyn yn 
chwedl ‘Culhwch ac Olwen’ hefyd, lle yr honnir iddynt allu deffro’r meirw a huno’r 
byw. Mae Rhiannon yn gymeriad canolog yn y chwedl gyntaf a chanddi gysylltiad 
â cheffylau. Dadleua rhai bod adlais yma o’r dduwies Geltaidd Epona, sef duwies 
y ceffylau. 

• Ni cheir disgrifiadau manwl o’r naill le na’r llall – Harlech na Gwales.  Mae’r Athro 
Sioned Davies yn eu disgrifio fel ‘lleoliadau trothwyol, rhyw dir neb, nid o’r byd 
hwn ac nid o’r byd arall’. Creu awyrgylch arallfydol, hudolus mae’r awdur. Heilyn 
ap Gwyn a gaiff y bai am ddod â’r hud i ben drwy agor y drws, ond mewn 
gwirionedd nid oes ganddo ddewis oherwydd mae Bendigeidfran wedi rhagweld 
hyn ac eisoes wedi trefnu beth fyddai’n digwydd wedyn. ‘Ac o’r pan agoroch y 
drws hwnnw, ny ellwch uot yno. Kyrchwch Lundein y gladu y penn. A chyrchwch 
chwi ragoch drwod’. 


 


• Mae’r ffaith bod lleoliad y wledd ar Ynys Gwales hefyd yn arwyddocaol. Mae 
ynysoedd yn cael eu gweld fel llefydd lledrithiol, ac mae llawer o goelion lleol am 
Gwales (Ynys Grassholm) fel cartref i’r tylwyth teg, a sonnir am ynys hudol yn 
arnofio yno. 


 


• Mae’r digwyddiadau lledrithiol hyn yn y lleoliadau lledrithiol yn cael eu hailadrodd 
yn y chwedl. Mae Bendigeidfran yn rhoi’r cyfarwyddiadau i’w wŷr ac yna 
ailadroddir yr union ddigwyddiadau. Mae ailadrodd fel hyn yn elfen gyffredin 
mewn chwedlau fel ffordd o greu tensiwn ond hefyd er mwyn paratoi’r gynulleidfa 
at ddigwyddiadau trasig. 

Cwestiwn 1(b) (15) 
 


 AA2 – Ymateb i destun 


12-15 


 dadansoddi cymeriadau/themâu yn ddeallus, yn glir a diamwys a 
dangos eu harwyddocâd 


 crynhoi ffeithiau cymhleth a pherthnasol, eu cymhwyso a'u cyflwyno'n 
strwythuredig 


 arddangos dealltwriaeth gadarn a threiddgar o'r cysyniadau 
 datblygu ac ehangu ar syniadau'n drefnus a chydlynol 
 defnyddio dyfyniadau/enghreifftio’n effeithiol 


10-11 


 dadansoddi cymeriadau/themâu yn eithaf deallus a dangos eu 
harwyddocâd 


 crynhoi ffeithiau perthnasol yn effeithiol, eu cymhwyso a'u cyflwyno'n 
gydlynol 


 arddangos dealltwriaeth sicr o'r cysyniadau 
 datblygu ac ehangu ar syniadau'n drefnus 
 defnyddio dyfyniadau/enghreifftio addas a phwrpasol 


8-9 


 arddangos dealltwriaeth dda o’r cymeriadau/themâu 
 crynhoi'r ffeithiau perthnasol yn effeithiol a'u cyflwyno'n gywir 
 arddangos dealltwriaeth dda o'r cysyniadau 
 datblygu ac ehangu ar y prif syniadau'n drefnus 
 defnyddio dyfyniadau/enghreifftio addas 


5-7 


 arddangos dealltwriaeth foddhaol o’r cymeriadau/themâu 
 crynhoi rhai ffeithiau perthnasol a'u cyflwyno'n gywir 
 arddangos dealltwriaeth foddhaol o'r cysyniadau 
 datblygu ac ehangu ar y prif syniadau 
 defnyddio dyfyniadau/enghreifftio 


3-4 


 arddangos gwybodaeth am gymeriadau/themâu  


• cyflwyno rhai ffeithiau perthnasol 
 rhesymu a chyfeirio at rai elfennau penodol yn y testun 
 cyflwyno rhai syniadau  
 dyfynnu/enghreifftio’n achlysurol 


0-2 
 Mae'r ymgeiswyr hyn yn llwyddo i ddangos rhai nodweddion cadarnhaol 


ar adegau yn unig. 

Asesir iaith ysgrifenedig wrth ateb cwestiwn gan ddefnyddio'r meini prawf canlynol i 1(a) 
ac 1(b). (15) 


AA3 – Defnyddio iaith ysgrifenedig 


12-15


 mynegi syniadau a dadleuon cymhleth yn rymus, yn glir a chroyw
 saernïo gwaith yn fwriadus er mwyn cyfleu cymhlethdod ac amlochredd


y pwnc
 arddangos cyfoeth o adnoddau iaith
 meistrolaeth drylwyr ar ramadeg a chystrawen


10-11


 mynegi syniadau a dadleuon cymhleth yn glir a chroyw
 saernïo gwaith yn ofalus er mwyn cyfleu cymhlethdod y pwnc
 arddangos adnoddau iaith da
 arddangos gafael sicr a chywir ar ramadeg a chystrawen


8-9


 mynegi syniadau a dadleuon lled gymhleth yn glir
 cynllunio'r gwaith yn ofalus er mwyn cyfleu gwahanol agweddau ar y


pwnc
 arddangos amrywiaeth o adnoddau iaith
 gafael gadarn ar ramadeg a chystrawen


5-7


 defnyddio iaith yn briodol i fynegi syniadau a dadleuon
 dangos ymwybyddiaeth o drefn a dilyniant wrth gyflwyno gwaith
 arddangos peth amrywiaeth o adnoddau iaith
 arddangos gafael foddhaol ar ramadeg a chystrawen


3-4


 defnyddio iaith i fynegi syniadau a dadleuon uniongyrchol yn glir ac
effeithiol


 dangos peth ymwybyddiaeth o drefn wrth gyflwyno gwaith
 defnyddio ystod o eirfa a phatrymau addas
 arddangos gafael resymol ar ramadeg a chystrawen


0-2
 Mae'r ymgeiswyr hyn yn llwyddo i ddangos rhai  nodweddion


cadarnhaol yn unig.


Tynnu 2 farc am iaith os nad yw ymgeisydd wedi ateb y ddau isgwestiwn. 


Wrth ddyfarnu marciau AA3 sylwer bod angen ystyried y ddau bwynt bwled cyntaf yn 
ogystal â'r ddau bwynt bwled olaf. 


Asesiad Synoptig 


Caiff yr ymgeiswyr eu hasesu’n synoptig yng nghwestiwn 1 wrth iddynt ddatblygu ymhellach 
y sgiliau canlynol: e.e. dadansoddi cymeriadaeth / themâu a defnyddio iaith ysgrifenedig.  
Disgwylir iddynt hefyd wneud cysylltiadau rhwng y testun gosod yn y gyfrol Gwerthfawrogi’r 
Chwedlau neu'r testun sydd yn yr adnodd Branwen Ferch Llŷr ar wefan adnoddau CBAC 
adnoddau.cbac.co.uk a diweddariad o’r chwedl gyfan. [45] 

Sticky Note

Mae'n addas bod yw ateb yn cychwyn gyda'r Pair Dadeni gan mai dyma'r gwrthrych hudol sy'n ganolog i'r dyfyniad.







Sticky Note

Yma, mae'r ymgeisydd yn cyfeirio at farn ysgolhaig.  Nid yw'n dyfynnu union eiriau'r ysgolhaig hwnnw, ond mae'r un mor effeithiol drwy gyfeirio ato'n anuniongyrchol.



Sticky Note

Defnyddia enghraifft addas o'r chwedl i amlygu sut mae gwahanol gymeriadau yn ymateb i'r Pair Dadeni a sut mae eu cymhellion wrth ymwneud ag ef yn amlygu eu cymeriadau.



Sticky Note

Defnyddia wybodaeth gefndirol am beiriau eraill yn y chwedlau i atgyfnerthu a chyfoethogi'r ateb.  Mae hefyd yn perthnasu'r wybodaeth honno i sefyllfa Bendigeidfran a Matholwch yn y chwedl hon.







Sticky Note

Defnyddir enghreifftiau addas o wahanol rannau o'r chwedl i bwysleisio cymhellion da Bendigeidfran wrth ddefnyddio'i hudoliaeth.



Sticky Note

Mae'r gwrthgyferbyniad rhwng Bendigeidfran a Caswallon yn eu cymhellion yn pwysleisio'r pwynt blaenorol ynglyn a natur cymeriad Bendigeidfran. Dengys sut y defnyddir gwrthrychau hudol i ddangos ei ddaioni.



Sticky Note

Dyma drydydd enghraifft i brofi damcaniaeth yr Athro Sioned Davies bod y ffordd mae'r cymeriadau'n ymwneud a hudoliaeth yn amlygu gwahanol agweddau o'u cymeriad.







Sticky Note

Defnyddir dyfyniadau addas sy'n cyfoethogi'r ateb,  Yma, daw yn uniongyrchol o'r dyfyniad sydd ar y papur arholiad; yn flaenorol maent yn ddyfyniadau o rannau eraill o'r chwedl.



Sticky Note

Defnyddia'r ymgeisydd hwn farn gwahanol ysgolheigion yn ddeallus.  



Sticky Note

Gwelir gwybodaeth gefndirol sy'n cyfoethogi'r ateb ac yn amlygu dealltwriaeth dreiddgar o'r thema.



Sticky Note

Eto, pwysleisir yr un neges am y thema ag a geir drwy'r ateb - sut y cyfleir negeseuon cyffredinol drwy ymateb cymeriadau i thema hudoliaeth yn y chwedl.







maddom

Text Box

Cychwynna'r ateb hwn ag ymdriniaeth ddeallus o bwysigrwydd ymateb gwahanol gymeriadau i'r elfennau hudol sy'n y chwedl.  Cymhwysir hynny i sefyllfa Bendigeidfran a Matholwch.  Trafodir y Pair Dadeni, maint cawraidd Bendigeidfran, mantell hud Caswallon, cyswllt Gwales ag Annwfn, pen Bendigeidfran a'r gwleddoedd goruwchnaturiol a chyfeirir at y cewri, Llasar Llaes Gyfnewid a'i wraig yn ogystal.  Mae'n ymdriniaeth fanwl sy'n dangos dealltwriaeth ddofn ac ymwybyddiaeth o farn nifer o wahanol ysgolheigion.  Nid nodi'r elfennau hudol yn unig a wneir ond dadansoddi pwrpas eu cynnwys.  Dangosir dealltwriaeth soffistigedig a threiddgar o'r thema. 15 marc   Band 1

Sticky Note

Mae'r ymgeisydd hwn yn dangos gwybodaeth drylwyr o'r chwedl drwy nodi sawl enghraifft sy'n dangos maint cawraidd Bendigeidfran.  Defnyddia ddyfyniadau addas o'r testun.



Sticky Note

Ehangir y cyfeiriad drwy fanylu ar gewri eraill sy'n ymddangos yn y chwedl.



Sticky Note

Mae'r ymgeisydd hwn yn dyfynnu o'r testun yn rhwydd ac yn gyson.







Sticky Note

Gwel gysylltiadau rhwng gwahanol chwedlau, sy'n rhoi safbwynt ehangach i'r thema.



Sticky Note

Mae ganddo wybodaeth dda o gefndir y Pair Dadeni yn y chwedl.  Dyfynna'n helaeth a gwel y cyswllt rhwng y pair ac Annwfn.  Gallai fod wedi ehangu ar hyn drwy drafod y ffaith nad oedd y rhai a gaent eu hatgyfodi yn gallu siarad a bod hynny hefyd yn nodwedd o'r rhai a ddychwelai o Annwfn.







Sticky Note

Mae'n amlwg bod gan yr ymgeisydd hwn wybodaeth gefndirol berthnasol sy'n cyfoethogi ei ateb.



Text Box

Mae'r ymgeisydd hwn hefyd wedi ymdrin a sawl elfen o thema hudoliaeth - maint Bendigeidfran, Llasar Llaes Gyfnewid a'i wraig, pen Bendigeidfran, Adar Rhiannon, mantell Caswallon, y Pair Dadeni, Gwales a'r cysylltiad ag Annwfn.  Er iddo arddangos gwybodaeth helaeth am y chwedl ac am gefndir ehangach mae'r ymdriniaeth yma yn fwy cofnodol na dadansoddol.  Dyfynna'n gyson a cheir cyfeiriadau effeithiol at farn ysgolheigion.  Mae manylder y wybodaeth am y thema a'r chwedl, eglurder y wybodaeth, dealltwriaeth o'r arwyddocad a threfn yr ateb yn ei osod ym Mand 1. 13 marc   Band 1

Sticky Note

Collir cyfle i ymhelaethu yma wrth drafod maint Bendigeidfran.  Ni chrybwyllir y ffaith fod y meichiaid yn meddwl mai mynydd yn symud oedd o er enghraifft.



Sticky Note

Gwna ddefnydd addas o ddyfyniadau o'r testun.



Sticky Note

Mae'r paragraff cyntaf hwn yn ddidrefn.  Daw yn ol at faint Bendigeidfran ar ddiwedd y paragraff ond mae wedi crybwyll y pen yn cynnwys yr enaid, y ffaith bod Bendigeidfran yn defnyddio'i hudoliaeth er daioni ac at Caswallon a'i glogyn hud yn y cyfamser.







Sticky Note

Gwneir defnydd effeithiol o ddyfyniadau gan ei fod yn y testun sy'n cael ei ddefnyddio ar y papur arholiad.



Sticky Note



Sticky Note

Mae wedi llwyddo i ehangu'r cysylltiadau yma a chyfoethogi'r ateb.







Sticky Note

Llwydda i grynhoi yn y paragraf clo er nad yw'n ychwanegu llawer at yr ateb mewn gwirionedd.



maddom

Text Box

Ceir amrywiaeth dda o wahanol agweddau'n ymwneud a hudoliaeth yma eto - maint Bendigeidfran, yr enaid yn y pen, y ffaith bod Bendigeidfran yn defnyddio'i hudoliaeth er mwyn daioni, clogyn hud Caswallon, y Pair Dadeni, Llasar Llaes Gyfnewid, y gwleddoedd yn Harlech a Gwales, saith fel rhif hud ac Adar Rhiannon.  Amrywiol yw'r ymdriniaeth o ran manylder ond mae'n eithaf deallus ar y cyfan.  Dydy'r treiddgarwch i gyrraedd Band 1 ddim yma ond mae'r 'ddealltwriaeth sicr' sydd ei hangen ar gyfer Band 2 yn amlwg. 11 marc   Band 2

Sticky Note

Mae'n amlwg bod gan yr ymgeisydd hwn ryw syniad o ddamcaniaeth yr Athro Sioned Davies a gaiff ei thrafod yn effeithiol gan Ymgeisydd 1.  Yma, nid yw'r cyfeiriad yn cael ei ddatblygu.



Sticky Note

Mae'r paragraff hwn yn gymysglyd.  Trafodir maint Bendigeidfran, ei hynawsedd, y gwleddoedd arallfydol ac Adar Rhiannon, cyn dychwelyd eto at enghraifft o faint Bendigeidfran wrth iddo weithredu fel pont.  Gallai fod wedi cynnwys llawer mwy o wybodaeth, ac wedi'i gyflwyno'n fwy effeithiol pe bai wedi trefnu'r gwahanol bwyntiau mewn paragraffau ar wahan.







Sticky Note

Mae'n cloi pob paragraff yn yr un ffordd - 'felly cytunaf efo . . .' gan gynnwys dyfyniad gan ysgolhaig.  Nid yw'r dyfyniad mor bethnasol ag y gallai fod yma.



Sticky Note

Collir cyfle yma i gysylltu a'r diffyg gallu i siarad, ac o hynny son am Annwfn.



Sticky Note

Eto yma, nid yw'r dyfyniad ysgolheigaidd yn berthnasol i thema hudoliaeth.



maddom

Text Box

Cyfeirir at bum pwynt arwyddocaol yma ond ni chaiff pob un ei ddatblygu'n llawn.  Gallai fod wedi cynnwys mwy o fanylion wrth drafod y gwleddoedd a gallai fod wedi son am y cysylltiad ag Annwfn.  Mae wedi deall sut mae'r hudoliaeth yn wahanol wrth i Gaswallon ddefnyddio'i fantell er mwyn creu difrod ond digon arwynebol yw'r paragraff olaf am y Pair.  Mae amheuaeth ynglyn a pherthnasedd y cyfeiriadau at farn ysgolheigaidd.  Eto, yn gyffredinol ceir dealltwriaeth foddhaol o'r cysyniadau. 8 marc   Band 3

ADRAN A


1. Rhyddiaith yr Oesoedd Canol


Darllenwch y darn canlynol yn ofalus ac yna atebwch y ddau gwestiwn.


(a) Esboniwch yn fanwl beth sy’n digwydd yn y dyfyniad. Yn eich ateb, cyfeiriwch at
arwyddocâd yr hyn sy’n digwydd yn y darn yng nghyd-destun y chwedl. [15]


(b) Dadansoddwch thema hudoliaeth yn y chwedl. Defnyddiwch y dyfyniad yn sylfaen i’ch
ateb ond disgwylir eich bod yn cyfeirio at rannau perthnasol eraill o’r chwedl yn ogystal.


[15]


Gwobrwyir eich iaith ysgrifenedig wrth ateb y ddau gwestiwn uchod. [15]


Ac yna y dechrewis y Gwydyl kynneu tan dan y peir dadeni. Ac yna y byrywyt y kalaned yn 
y peir, yny uei yn llawn, ac y kyuodyn tranoeth y bore yn wyr ymlad kystal a chynt, eithyr na 
ellynt dywedut. Ac yna pan welas Efnissyen y calaned heb enni yn un lle o wyr Ynys y Kedyrn, 
y dywot yn y uedwl, ‘Oy a Duw,’ heb ef, ‘guae ui uy mot yn achaws y’r wydwic honn o wyr Ynys 
y Kedyrn; a meuyl ymi,’ heb ef, ‘ony cheissaf i waret rac hynn.’


Ac ymedyryaw ymlith calaned y Gwydyl, a dyuot deu Wydel uonllwm idaw a’y uwrw yn y peir 
yn rith Gwydel. Emystynnu idaw ynteu yn y peir, yny dyrr y peir yn pedwar dryll, ac yny dyrr y 
galon ynteu. Ac o hynny y bu y meint goruot a uu y wyr Ynys y Kedyrn. Ny bu oruot o hynny 
eithyr diang seithwyr, a brathu Bendigeiduran yn y troet a guenwynwaew.


Sef seithwyr a dienghis, Pryderi, Manawydan, Gliuieu eil Taran, Talyessin, ac Ynawc, Grudyeu 
uab Muryel, Heilyn uab Gwyn Hen.


Ac yna y peris Bendigeiduran llad y benn. ‘A chymerwch chwi y penn,’ heb ef, ‘a dygwch hyt 
y Gwynuryn yn Llundein, a chledwch a’y wyneb ar Freinc ef. A chwi a uydwch ar y ford yn hir; 
yn Hardlech y bydwch seith mlyned ar ginyaw, ac Adar Riannon yn canu ywch. A’r penn a uyd 
kystal gennwch y gedymdeithas ac y bu oreu gennwch, ban uu arnaf i eiryoet. Ac y Guales ym 
Penuro y bydwch pedwarugeint mlyned. Ac yny agoroch y drws parth ac Aber Henuelen, y tu 
ar Gernyw, y gellwch uot yno a’r penn yn dilwgyr genhwch. Ac o’r pan agoroch y drws hwnnw, 
ny ellwch uot yno. Kyrchwch Lundein y gladu y penn. A chyrchwch chwi racoch drwod.’


ⓗ WJEC CBAC Cyf.

